
Datum: 04.11.2024.                          			   SAOPŠTENJE ZA MEDIJE 



Kompanija m:tel učesnik Sajma medijske i informacijske pismenosti u Sarajevu


U okviru kampanje „Dani medijske i informacijske pismenosti: digitalno snažni“, Regulatorna agencija za komunikacije BiH, 4. i 5. novembra u Europe House u Sarajevu, organizuje Sajam medijske i informacijske pismenosti. Ovaj sajam realizuje se u saradnji sa organizacijama i institucijama okupljenim u Mrežu za medijsku i informacijsku pismenost, čija je i m:tel članica.
Zajedno sa partnerima iz Nove generacije, odnosno Plavog telefona, kompanija m:tel je na ovom sajmu predstavila ovogodišnju kampanju o bezbjednosti djece i mladih u online svijetu pod nazivom „Ne zatvarajmo oči! Zaštitimo djecu na internetu“. Ujedno, ovo je bila i prilika da se govori o potrebi za što jasnijim porukama koje treba slati javnosti kada je riječ o zaštiti djece i mladih u online okruženju, kao i potrebi da se u ovaj posao uključe sve relevantne institucije, organizacije i kompanije.
„Kao vodeći telekom operater u BiH, m:tel aktivno učestvuje u razvoju digitalnih i medijskih znanja kako naših korisnika, tako i cjelokupnog stanovništva. Uz pružanje kvalitetne usluge, smatramo jednako važnim i stvaranje sigurnog online okruženja – i to je upravo cilj koji želimo postići društveno odgovornom kampanjom ‘Ne zatvarajmo oči! Zaštitimo djecu na internetu‘, ali i uslugom 'Siguran NET' koju pružamo našim korisnicima“, izjavio je Stefan Ličina, šef Službe za odnose s javnošću kompanije m:tel.
U okviru sajma održava se i trinaest radionica i predavanja na različite teme iz oblasti medijske i informacijske pismenosti. Poruka mladima sa ovog sajma jeste da ako imaju bilo kakve nedoumice o prekomjernom korišćenju tehnologije, ovisnosti o igricama, nasilju na internetu ili drugim pitanjima, ne propuste priliku da razgovaraju sa stručnjacima iz linije za pomoć „Plavi telefon", koji funkcioniše uz podršku kompanije m:tel i Unicefa u BiH.

Ključne riječi: m:tel, Stefan Ličina, RAK, Sajam medijske i informacijske pismenosti, Sarajevo
Izvor fotografija: m:tel PR

Mtel ima sertifikovane sisteme upravljanja kvalitetom (ISO 9001:2015) i bezbjednošću informacija (ISO 27001:2013).

